ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

___ __________ 2010 թվականի թիվ ____ - Ն

ԳԵՐԱՎՃԱՐՆԵՐԻ ԵՎ (ԿԱՄ) ԳԵՐԱՎՃԱՐԻՑ ՏԱՐԲԵՐՎՈՂ ԳՈՒՄԱՐՆԵՐԻ ՀԵՏ ՎԵՐԱԴԱՐՁՆ ՕՐԵՆՔՈՎ ՍԱՀՄԱՆՎԱԾ ԺԱՄԿԵՏԻՑ ՈՒՇԱՑՆԵԼՈՒ ՀԱՄԱՐ ՏՈՒՅԺԵՐԻ ՀԱՇՎԱՐԿՄԱՆ, ՀԱՇՎԱՆՑՄԱՆ ԵՎ (ԿԱՄ) ՎՃԱՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
«Հարկերի մասին» Հայաստանի Հան​րա​պետության օրենքի 33-րդ հոդ​վա​ծին համապա​տաս​խան, Հայաստանի Հան​րա​պե​տու​թյան կառավարությունը որոշում է.

1. Հաստատել գերավճարների եւ (կամ) գերավճարից տարբերվող գումարների հետ վե​​րա​դարձն օրենքով սահմանված ժամկետից ուշացնելու համար տույ​ժերի հաշվարկման, հաշ​վանց​ման եւ (կամ) վճարման կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տաս​ներորդ օրը:
3. Մինչեւ 2011 թվականի հունվարի 1-ը առաջացած եւ օրենքով սահմանված ժամկետ​նե​րում չվերադարձված կամ չհաշվանցված գերավճարների եւ (կամ) գերավճարից տար​բեր​վող գումար​ների նկատմամբ հաշ​վարկ​ման ենթակա տույ​ժերի հաշվառումն առաջին անգամ կա​տար​վում է մինչեւ 2011 թվականի մայիսի 1-ը:
Հավելված

ՀՀ կառավարության 2010 թվականի

__________ ___ թիվ ____ - Ն որոշման

Կ Ա Ր Գ

ԳԵՐԱՎՃԱՐՆԵՐԻ ԵՎ (ԿԱՄ) ԳԵՐԱՎՃԱՐԻՑ ՏԱՐԲԵՐՎՈՂ ԳՈՒՄԱՐՆԵՐԻ ՀԵՏ ՎԵՐԱԴԱՐՁՆ ՕՐԵՆՔՈՎ ՍԱՀՄԱՆՎԱԾ ԺԱՄԿԵՏԻՑ ՈՒՇԱՑՆԵԼՈՒ ՀԱՄԱՐ ՏՈՒՅԺԵՐԻ ՀԱՇՎԱՐԿՄԱՆ, ՀԱՇՎԱՆՑՄԱՆ ԵՎ (ԿԱՄ) ՎՃԱՐՄԱՆ
1. Սույն կարգով սահմանվում է պետական բյուջե հավաքագրվող հարկատեսակներին (բա​ցառությամբ պետական բյուջե հավաքագրվող գույքահարկի եւ հողի հարկի) վերաբերող գե​​րա​վճարների եւ (կամ) գերավճարից տարբերվող գումարների վերադարձն օրենքով սահ​ման​ված ժամ​կետից 90 օրվանից ավելի ուշացնելու դեպքում հարկ վճարողի օգտին տույ​ժերի հաշ​​վարկ​ման, հաշ​վանց​ման եւ (կամ) վճարման կարգը:

2. Սույն կարգը չի տարածվում «Հարկերի մասին» Հայաստանի Հանրապետության օրեն​​քի 26-րդ, 28-րդ, 28.2-րդ, 28.3-րդ, 28.5-րդ եւ 31-րդ հոդվածներով սահմանված` առանձին հար​​կա​​տե​սակ​ներին չվերաբերող տուգանքների վրա, բացառությամբ այն դեպքերի, երբ այդ գու​​մար​​նե​րից կա​տարվել է հաշվանցում որեւէ հարկատեսակի պարտավորության մար​ման հա​մար:

3. Սույն կարգի կիրառության իմաստով «գերավճար» եւ «գերավճարից տարբերվող գու​​մար» հասկացություններն ընդունվում են «Հարկերի մասին» Հայաստանի Հանրա​պե​տու​թյան օրեն​քի բաղկացուցիչ մաս կազմող թիվ 1 հավելվածով սահմանված նշանակությանը հա​մա​պա​տաս​​խան:

4. Սույն կարգով սահմանված տույժերը հաշվարկվում են Հայաստանի Հանրապե​տու​թյան կառավարությանն առընթեր պետական եկամուտների կոմիտեի տարածքային հարկային տես​​չությունների կողմից` հիմք ընդունելով հարկ վճարողի անձնական հաշվի քարտում եղած տե​​ղեկատվությունը եւ տույժերի հաշվարկման ժամանակահատվածի համար Հայաստանի Հան​​րա​պետության կենտրոնական բանկի պաշտոնական ինտերնետային կայքում տեղա​դր​ված` բանկային տո​կո​սի հաշ​վարկային դրույքը` վերահաշվարկված օրական կտրվածքով:

5. Սույն կարգով նախատեսված տույժերը հաշվարկվում են պարտավորությունների եւ հաշ​​​վանցվող գումարների ժամանակագրական կարգով մարման արդյունքում յուրա​քանչ​​յուր օրվա դրությամբ առկա` հարկ վճարողի` պետական բյուջե հավաքագրվող հարկերի եւ այլ պար​տադիր վճարների մասով պարտավորությունների մարման պայմաններում յուրաքանչյուր հար​կատեսակի գծով չվերա​դարձ​​ված գումարի փաստացի մնացորդի նկատմամբ:

6. Տույժերի հաշվարկման ընթացքում Հայաստանի Հան​րա​պետության կենտրոնական բան​​​կի պաշտոնական ինտերնետային կայքում նոր հաշ​վարկային դրույք տեղադրվելու դեպ​քում, տեղադրման հաջորդ օրվանից տույժերի հաշվարկը շարունակվում է` հիմք ընդունելով նոր հաշ​վար​կային դրույքը` վերահաշվարկված օրական կտրվածքով:

7. Պետական բյուջե հավաքագրվող հարկատեսակներին (բա​ցառությամբ պետական բյու​​ջե հավաքագրվող գույքահարկի եւ հողի հարկի) վերաբերող գե​րա​վճարների եւ (կամ) գե​րա​​վճա​րից տարբերվող գումարների վերադարձն օրենքով սահմանված ժամ​կետին հաջորդող 90 օր​վա ընթացքում չկատարվելու դեպ​քում այդ ժամկետին հաջորդող առաջին աշխատան​քա​յին օրը համապատասխան հար​կա​տե​սա​կի համար վարվող հարկ վճարողի անձնական հաշ​վի քար​​տում կատարվում է նշում տույժերի հաշվարկման հա​​մար հիմք հանդիսացող` սույն կար​գի 5-րդ կետով սահմանված գումարի եւ Հա​յաստանի Հան​րա​պետու​թյան կենտ​րո​նա​կան բանկի պաշ​տոնական ինտերնետային կայքում տեղադրված` բան​​կա​յին տոկո​սի հաշ​վարկային դրույ​​քի վե​րա​բերյալ` վերահաշվարկված օրական կտրված​քով:

8. Հարկ վճարողի օգտին հաշվարկված տույժերը նույն հարկատեսակի գծով նոր հար​կա​յին պարտա​վորու​թյուն​ներ առա​ջանալու կամ նույն հարկատեսակի գծով գերավճարների եւ (կամ) գերավճարից տարբերվող այլ գումարների հետ վե​րա​​դարձ​ման` օրենքով սահմանված ժամ​​​կետին հաջորդող 90-րդ օրը լրանալու կամ գե​րա​​վճար​նե​րի եւ (կամ) գերավճարից տար​բեր​վող գումարների ու դրանց նկատմամբ հաշ​վարկ​ված տույ​ժե​րի գումարները մասնակիորեն վե​րադարձնելու (վճարելու) կամ տվյալ հարկատեսակին չվերաբերող` հարկային մարմնի կող​մից վերահսկվող այլ պարտավորությունների դիմաց հաշվանցելու կամ Հայաս​​տա​նի Հան​րա​պե​տու​թյան կենտրոնական բանկի պաշտոնական ինտերնետային կայ​քում բան​կային տոկոսի նոր հաշվարկային դրույք տեղադրելու օրը ար​տա​ցոլվում են հա​մա​պա​տաս​խան հար​կա​տե​սա​կի համար վարվող հարկ վճարողի անձնական հաշ​վի քար​տում:

9. Տույժերի հաշվարկը շարունակվում է այնքան ժամանակ, քանի առկա է գերավճար եւ (կամ) գերավճարից տարբերվող գումար, որը չի վերադարձվել օրենքով սահմանված ժամ​կե​տին հա​ջորդող 90 օր​վա ընթացքում:

10. Տույժերը հաշվարկվում են հարկ վճարողի յուրաքանչյուր դիմումին համապա​տաս​խա​​նող` օրենքով սահմանված ժամկետին հաջորդող 90 օրվա ընթացքում չվերադարձված գու​մա​​րի համար առանձին:
11. Հարկ վճարողի կողմից ներկայացված մեկից ավելի դիմումներին համապա​տաս​խա​նող` գե​​րավճարի եւ (կամ) գերավճարից տարբերվող գումարների առկայության պայմաններում մաս​​նա​կի վերադարձեր (վճարումներ) կամ հաշվանցումներ կատարվելու դեպքերում գերա​վճա​րի եւ (կամ) գերավճարից տարբերվող գումարների, ինչպես նաեւ անհրաժեշտության դեպ​քում հաշ​վարկ​ված տույժերի լրիվ կամ մասնակի մարումը իրականացվում է օրենքով սահ​ման​ված` պար​տա​վորությունների եւ հաշվանցվող գումարների մարման ժամանակագրական կար​գին համա​պա​տասխան:
12. Գերավճարների եւ (կամ) գերավճարից տարբերվող գումարների հետ վերադարձը օրեն​​​քով սահմանված ժամկետին հաջորդող 90-րդ օրը լրանալուց հետո կա​տա​րելու դեպքում հարկ վճարողին «Հարկերի մասին» Հայաստանի Հանրապետության օրենքի բաղկացուցիչ մաս կազ​​մող թիվ 1 հավելվածով ներկայացված կարգի 16-րդ կետով սահմանված կարգով մաս​նա​կի վե​​րա​​դարձ​​ված կամ մասնակի հաշվանցված գումարի հաշվին նախ նվազեցվում է հարկ վճա​րողի գերա​վճարի եւ (կամ) գերա​վճա​​րից տար​​բերվող գու​մա​րի մնա​ցոր​դի նկատ​մամբ հաշ​վարկ​ված տույ​​ժե​րի գու​մա​րը, ապա` այդ մնացորդը:

13. Հարկ վճարողի գերավճարի եւ (կամ) գերավճարից տարբերվող գումարի նկատ​մամբ հաշ​վարկված տույժերի վճարման կամ այլ հարկային պարտավորությունների դիմաց հաշ​վանց​ման նպա​​տակով տարածքային հարկային մարմինը տույժերի վճար​ման կամ այլ հար​կա​յին պար​տավո​րու​թյունների դիմաց հաշվանցման համար հիմք հան​դիսացող` հա​մապա​տաս​խան հար​​կա​տե​սա​կի համար վարվող հարկ վճա​րողի անձնական հաշ​վի քար​տի քաղ​ված​քում կատա​րում է նշում` մինչեւ քաղվածքի կազ​մե​լը հարկ վճարողի օգտին հաշվարկ​ված տույ​ժե​րի գումարի եւ դրա​նից վճարման կամ այլ հարկային պարտավորությունների դիմաց հաշ​վանց​ման ենթակա գու​մա​րի վերաբերյալ:
14. Սույն կարգի 13-րդ կետով նախատեսված քաղվածքը, իսկ մեկից ավելի քաղվածք​նե​րի առկա​յու​թյան դեպ​քում՝ քաղվածքների մասին ամփոփ տեղեկանքը` ոչ ուշ, քան որեւէ քաղ​վածք կազմե​լուն հա​​ջորդող երրորդ աշխատանքային օրն ուղարկվում է վերադաս հարկային մար​մին` դրա հի​ման վրա գումարի վերադարձը եւ (կամ) հաշվանցումը օրենքով սահմանված պահանջներին հա​մապատասխան կա​​տա​րելու հանգամանքներն ստուգելու եւ հաշվառում իրա​կանացնելու հա​մար: Կատարվող վե​րա​դարձը եւ (կամ) հաշվանցումը վերադաս հարկային մարմնի կողմից ըն​դունվելու դեպքում քաղ​վածքը կամ քաղվածքների մասին ամփոփ տեղե​կան​քը ոչ ուշ, քան այն ստանալու օրվան հա​ջորդող հինգերորդ աշխատանքային օրն ուղարկ​վում է Հայաստանի Հան​րապետության ֆինանս​​ների նախարարություն:
15. Հայաստանի Հանրապետության ֆինանսների նախարարությունը քաղվածքի կամ քաղ​վածք​ների մասին ամփոփ տեղեկանքի հիման վրա, դրանք ստանալուց ոչ ուշ, քան տաս​նե​րորդ աշ​խատանքային օրը կատարում է անհրաժեշտ վճարումը եւ (կամ) հաշվանցումը` անհրա​ժեշ​​տու​թյան դեպքում դրանք ուղարկելով համապատասխան գանձապետական բաժանմունք​ներ:
16. Տույժերի վճարումը գանձապետական հաշիվներով իրականացնում է գանձապետա​րա​նը՝ տույ​ժերի գումարը փոխանցելով հարկ վճարողի բանկային հաշվին: Այն դեպքերում, երբ հարկ վճա​րողը չունի բանկային հաշիվ, գումարը փոխանցվում է հարկ վճարողի առաջարկած առեւտ​րա​յին բանկ՝ ֆիզիկական անձի անձնագրային տվյալներով:
17. Տարածքային հարկային մարմինը բյուջետային հաշվի քաղվածքների հիման վրա հա​​մա​պատասխան հար​կա​տե​սա​կի համար վարվող հարկ վճարողի անձնական հաշ​վի քար​տում կա​տարում է հարկ վճարողին վճարված կամ այլ հարկային պարտավո​րու​թյուն​նե​րի դի​մաց հաշ​​վանց​​ված տույժերի ձեւակերպում` հաշվի առնե​լով սույն կարգի 7-րդ եւ 8-րդ կետերի դրույթ​նե​րը:
Հիմնավորում
«Գերավճարների եւ (կամ) գերավճարից տարբերվող գումարների հետ վե​րա​դարձն օրենքով սահ​մանված ժամկետից ուշացնելու համար տույ​ժերի հաշվարկման, հաշ​վանց​ման եւ (կամ) վճարման կարգը հաստատելու մասին» Հայաստանի Հանրապե​տու​թյան 

կա​​ռա​վա​րու​թյան որոշման նախագծի վերաբերյալ
1. Իրավական ակտի անհրաժեշտությունը. Նախագծի ներկայացման անհրա​ժեշ​​տու​​թյունը բխում է 2010 թվականի մայիսի 20-ին ընդունված «Հարկերի մա​սին» Հա​յաս​​տա​նի Հան​րա​պե​տության օրենքում լրացումներ կա​տա​​րելու մասին» ՀՕ-79-Ն Հա​յաս​տա​նի Հան​րա​պե​տու​թյան օրենքից եւ Հայաստանի Հանրապետության վարչապետի 2010 թվա​կա​նի օգոս​տո​սի 10-ի «Հարկերի մասին» Հայաստանի Հան​րա​պետության օրենքում լրա​ցում​ներ կատա​րե​լու մասին» Հայաստանի Հանրապետության օրեն​քի կիրարկումն ապահովող մի​ջո​ցա​ռում​​​նե​րի ցանկը հաստատելու մասին» թիվ 632-Ա որոշումից:
2. Ընթացիկ իրավիճակը եւ խնդիրները. Ներկայումս գերավճարների եւ (կամ) գե​րա​վճա​րից տար​բեր​վող գումարների հետ վե​րա​դարձն օրենքով սահ​մանված ժամկետից ուշաց​նե​լու համար տույ​​ժերի հաշվարկման, հաշ​վանց​ման եւ (կամ) վճարման կարգ որեւէ իրա​վա​կան ակտով սահմանված չէ: Վերոնշյալ կարգի բացակայությունը անհնարին է դարձնում գե​րավճարների եւ (կամ) գերավճարից տարբերվող գումարների հետ վերադարձն օրենքով սահ​մանված ժամ​կե​տից ուշացնելու համար տույժերի հաշմարկումը, վճարումն ու հաշվան​ցու​մը:
3. Տվյալ բնագավառում իրականացվող քաղաքականությունը. Գերավճարների եւ (կամ) գե​րա​վճա​րից տար​բեր​վող գումարների հետ վերադարձման բնագավառում Հայաստանի Հան​րապետության կառավարությունը որդեգրել է հարկման արդարության սկզբունքը, ինչը ենթադրում է տույժերի հաշվարկ ոչ միայն հարկի գումարները ժամանակին պետական բյու​ջե չվճարելու համար, այլ նաեւ` գերավճարների կամ գերավճարից տարբերվող գումար​նե​րի հետ վերադարձն օրենքով սահմանված ժամկետից ուշացնելու համար:
4. Կարգավորման նպատակը եւ բնույթը. Նախագծի կարգավորման նպատակը հարկման ար​դարության սկզբունքի կիրառումն է` հաշվի առնելով միատեսակ հարաբերությունները նույ​նանման սկզբունքներով կարգավորելու անհրաժեշտությունը: Նախագիծը հնարավո​րու​թյուն կընձեռի հասնելու դրա կարգավորման նպատակին, քանի որ նախագծով նախա​տես​վում է գերա​վճար​ների եւ (կամ) գե​րա​վճարից տար​բեր​վող գումարների հետ վե​րա​դարձն օրենքով սահ​ման​ված ժամկետից ուշաց​նելու համար հարկ վճարողների օգտին տույ​​​​ժերի հաշվարկում, այնպես ինչպես օրենսդրությամբ սահմանված կարգով հարկ վճա​րող​ների նկատմամբ են կիրառվում տույժեր` պետական բյուջե հարկի գումարները օրենքով սահ​​մանված ժամկետներում չվճարելու համար:
5. Նախագծի մշակման գործընթացում ներգրավված ինստիտուտները եւ անձիք. Նա​խա​գի​ծը մշակվել է Հայաստանի Հանրապետության ֆինանսների նախարարության կող​մից: Նախա​գծի մշակմանը մասնակցել են նաեւ Հայաստանի Հանրապետության արդարա​դա​տու​թյան նախարարության, Հայաստանի Հանրապետության էկոնոմիկայի նախա​րա​րու​թյան, Հայաստանի Հան​րա​​պետության կառա​վա​րու​թյանն առընթեր պետա​կան եկա​մուտ​նե​րի կոմիտեի հա​մա​պատասխան մասնագետները: 
6. Ակնկալվող արդյունքը. Նախագծի ընդունման արդ​​յուն​քում ակնկալվում է, որ կկար​գա​վոր​վեն գերավճարների եւ (կամ) գերավճարից տար​​բեր​վող գումարների հետ վե​րա​​դարձն օրեն​քով սահ​մանված ժամկետից ուշացնելու հա​մար տույ​​ժե​րի հաշվարկման, հաշ​​վանց​ման եւ (կամ) վճարման հետ կապված հարա​բե​րու​թյունները:

Մեկնաբանություն

«Գերավճարների եւ (կամ) գերավճարից տարբերվող գումարների հետ վե​րա​դարձն 

օրենքով սահ​մանված ժամկետից ուշացնելու համար տույ​ժերի հաշվարկման, հաշ​վանց​ման 

եւ (կամ) վճարման կարգը հաստատելու մասին» Հայաստանի Հանրապե​տու​թյան 

կա​​ռա​վա​րու​թյան որոշման նախագծի ընդունման դեպքում պետական բյուջեում կամ 

տեղական ինքնակառավարման մարմինների բյուջեներում ծախսերի եւ եկամուտների 

էական ավելացումների կամ նվազեցումների մասին
«Գերավճարների եւ (կամ) գերավճարից տարբերվող գումարների հետ վե​րա​դարձն օրեն​քով սահ​մանված ժամկետից ուշացնելու համար տույ​ժերի հաշվարկման, հաշ​վանց​ման եւ (կամ) վճար​ման կարգը հաստատելու մասին» Հա​յաս​տանի Հան​րա​պե​​տու​թյան կա​​​ռա​վա​րու​թյան որոշ​ման նախագծի ընդունման դեպքում պետական բյուջեում ծախսերի էական ավելա​ցում​ների առաջացումը կախ​ված է լինելու այն հանգամանքից, թե ինչքանով է ուշացվելու գերա​վճարների եւ (կամ) գերա​վճա​րից տարբերվող գումարների հետ վե​րա​դարձը:
Տեղեկանք
«Գերավճարների եւ (կամ) գերավճարից տարբերվող գումարների հետ վե​րա​դարձն 

օրենքով սահ​մանված ժամկետից ուշացնելու համար տույ​ժերի հաշվարկման, հաշ​վանց​ման 

եւ (կամ) վճարման կարգը հաստատելու մասին» Հայաստանի Հանրապե​տու​թյան կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների եւ (կամ) լրացումների անհրաժեշտությունը

	
	Նախագծի ընդունման առնչությամբ այլ իրավական ակտներում փոփոխությունների եւ (կամ) լրացումների կատարման անհրաժեշտությունը բացակայում է:

	2. 
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագիծը համապատասխանում է միջազգային պայմանագրերով Հայաստանի Հանրապետության ստանձնած պարտավորություններին:

	3. 
	Այլ տեղեկություններ (եթե այդպիսիք առկա են)

	
	


Տեղեկանք

«Գերավճարների եւ (կամ) գերավճարից տարբերվող գումարների հետ վե​րա​դարձն

օրենքով սահ​մանված ժամկետից ուշացնելու համար տույ​ժերի հաշվարկման, հաշ​վանց​ման

եւ (կամ) վճարման կարգը հաստատելու մասին» Հայաստանի Հանրապե​տու​թյան կառավարության որոշման նախագծի մշակմանը եւ քննարկմանը հասարակության մասնակցության մասին
	                                   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	

	2
	Հասարակության մասնակցությունը նախագծմանը եւ(կամ) քննարկումներին

	
	

	3
	Այլ տեղեկություններ (եթե այդպիսիք առկա են)

	
	Հաշվի առնելով այն հանգամանքը, որ նախագիծը մշակվել է մինչեւ «Նորմատիվ իրավական ակտերի նախագծերը` բացառությամբ «Հայաստանի Հանրապետության պե​տա​կան բյուջեի մասին» Հայաստանի Հանրապետության օրենքի նախագծի, ներկայացնելու ուղե​ցույ​ցի» հաստատումը` նախագծի մշակմանը եւ քննարկմանը հասարակությունը չի մասնակցել:


Տեղեկանք
«Գերավճարների եւ (կամ) գերավճարից տարբերվող գումարների հետ վե​րա​դարձն օրենքով սահ​մանված ժամկետից ուշացնելու համար տույ​ժերի հաշվարկման, հաշ​վանց​ման եւ (կամ) վճարման կարգը հաստատելու մասին» Հայաստանի Հանրապե​տու​թյան կառավարության որոշման նախագծում կատարված փոփոխությունների վերաբերյալ
1. Նախագիծը լրացվել է նոր` 3-րդ կետով, որով սահմանվել են անցումային դրույթներ` կապված մինչեւ 2011 թվականի հունվարի 1-ը առաջացած եւ օրենքով սահմանված ժամկետ​նե​րում չվերադարձված կամ չհաշվանցված գերավճարների եւ (կամ) գերավճարից տար​բեր​վող գու​մար​ների նկատմամբ հաշ​վարկ​ման ենթակա տույ​ժերն առաջին անգամ հաշվառելու ժամ​կետ​ների հետ:

2. Նախագծի 5-րդ եւ 8-րդ կետերում հստակեցվել է, որ տույժերի հաշվառումն իրակա​նաց​վում է ըստ յուրաքանչյուր հարկատեսակի:
3. Նախագծի 12-րդ կետում կատարվել է փոփոխություն, որով սահմանվել է, որ հարկ վճա​րողին մաս​նա​​կի վե​​րա​​դարձ​​ված կամ մասնակի հաշվանցված գումարի հաշվին նախ նվա​զեց​վում է հարկ վճա​րողի գերա​վճարի եւ (կամ) գերա​վճա​​րից տար​​բերվող գու​մա​րի մնա​ցոր​դի նկատ​​մամբ հաշ​վարկ​ված տույ​​ժե​րի գու​մա​րը, ապա` այդ մնացորդը:
